
Nunavut Aviktulikyiit Katimayiit Tikittukhaq Ataniqnut Hivuliqti 
 
IKALUKTUTIAK, NU – Aipuru 14, 2020: Kinguagut uuktutaulraqtitugu amihunut ataniuyunut 
qinirniq havariyat tapkuat Odgers Berndtson, tapkuat Nunavut Aviktulikyiit Katimayiit (NIRB) 
aliahukpiaqtut tuhaqhittiyaq tamna Karen Costello tamnaunialirtuq NIRB-kut tuklikha 
Ataniuyunut Hivuliqti, pigiaqlugu Juni 1, 2020. 
 
Qangahaq Karen kivgaqtuivaktuq tamnaunia Hivuliqti Aulatyutinut Nunalitlu Kivgaqtit 
tapkunani Quinguyuq-Nunaqaqaqtut Havaqatigit Ukiurtaqtumilu Havaktit Kanata (CIRNAC) 
talvani Yellowknife, Nunatsiaq. Amihut piqatauyut tapkunani NIRB-kut pityuhit ilihianiaqtat 
Karen hivuani havariyainit Nunavutmi tapkunani Nunavut Nunaliit Avikhimaniani Aapisiat 
tapkuat CIRNAC-kut talvanga 2005-2017, ilautitlugu piqatauhaqnia tapkunani NIRB-kut 
inungnut naalakvit turangayutlu pityuhiit kivgaqtuqhugit CIRNAC-kut. Titiqhimayuq 
havaktiuqpiartuq nunaliriyi (P.Geo) Karen tunihiyuq amihuqpianik pitquhiliqutit ilihimanit 
nutamut havakhaminut pilaqttiartuqlu angutinaririakha qqilamik tapkununga Nunavut titiqat 
tamaitalu tahapkuat tatya hanmiyai NIRB-kut.  
 
Karen atuqpiaqhimaya ataniuniq tapkuani kavamatuqatkut inungnut kivgaqtit, ilautitlugu 
atuqnia avataani qulit ukiut maniyauniq uvaluniit hivuliqtiuniq aulattipluni havaktinik 
piqarniqniklu kivgaqtuqhugit timigiyamini. Tamna hivuliqtiuvaktuq tinmigiyamini tapkunanilu 
kavamatuqatkut inungnut kivgaqtit amihunut ukiunut atuqpiaqhimaplunilu havarinit nanminiq 
nunaliuyut humiliqak Nunavut tamnalu Nunatsiaq. Karen nakuuyumik naalaktai Inuit ilitquhit 
ilitturiumaqpiaqhugitlu atuqpiaqni Inuit Qaujimajatuqangit tapkununga NIRB-kut tahapkuatlu 
Nunavummiut. Aliahukpiartuq atuqliqnikha havaqatigini tapkuat NIRB-kut qilanariplugulu 
nuktirniq talvunga Ikaluktutiak uinilu Ed, havaqatigilitqikni havaqatigivaktani ilitturivalianilu 
tamaita tataqiqhiutini qaiyukhani ukiunilu.  
 
Hivuanitut tuhaqhitaunia, tapkuat Katimayit aulalirtuq Ataniuyuni Hivuliqti, Ryan Barry huli 
havakniaq tikittiqlugu Mai 1, 2020 havaqatigittialugitlu Katimayit havaktitlu atuqpiarianga 
nuktirtitnia Karen havaliqtukhaq Ataniuyuni Hivuliqti.  
 
Tapkuat NIRB-kut nalungittut Karen ikayuqtiginiaqtat hivuliqni tapkuat timingat atuttiaqpakni 
ukiukhani qaiyuni niriugiyatlu tuniuqaqni nutangurtuq turaruta tuhagakhat 
atatyutiqatigiquilunilu pigiaqniani talvani Junimi.  

